
6. பல்லவர் காலத்துச் சைவ சமய நிலைமை
(கி.பி. 400 - 900)
முன்னுரை
சென்ற நான்கு பகுதிகளிலும் செய்த ஆராய்ச்சியின் பயனாய்ப் போந்த முடிபுகளாவன :
1. நாயன்மார் காலம் ஏறத்தாழக் கி.பி. 400 - 865
2. சுந்தரர் காலம் ஏறத்தாழக் கி.பி. 840 - 865
3. நம்பியாண்டார் நம்பி காலம் ஏறத்தாழக் கி.பி. 985 - 1014
4. சேக்கிழார் பெரியபுராணம் பாடிய காலம் கி.பி. 1113 - 150
இனிக் கி.பி. 400 முதல் சேக்கிழார் காலத்தவனான இரண்டாம் குலோத்துங்கன் ஆட்சித் தொடக்கம் வரை உண்டான சைவசமய வளர்ச்சியை ஆராய்ந்தறிதல் வேண்டும். அங்ங்ணம் அறியின், அவ்வளர்ச்சி எங்ஙனம் பெரிய புராணத்திற்கு மூலமாக அமைந்தது என்பதை நன்கறியலாம். இப்பரந்த காலம் (கி.பி. 350 - 1113) ஏறத்தாழ 700 ஆண்டுகள் ஆகும். இக்காலம் (1) களப்பிரர் இடையீட்டுக் காலம் (சுமார் கி.பி. 400 - 600, 12 பல்லவர் காலம் (சுமார் கி.பி. 400 - 900, 3 பிற்காலச் சோழர் காலம் (சுமார் கி.பி. 900 - 1113 என மூவகையாகக் கூறலாம். இவற்றுள் முதல் இரண்டு காலங்களே 63 நாயன்மார்கள் வாழ்ந்த காலமாகும். அவர் காலத்துச் சைவசமய வளர்ச்சியை இப்பகுதியிற் காணலாம்.
1. களப்பிரர் இடையிட்டுக் காலம் (கி.பி. 400 - 600)
இக்காலத்து நாயன்மார் யார் என்பது முன்பே கூறப்பட்டது. இவர்கள் காலத்தில் விளக்கமுற்றிருந்த கோவில்கள் இவை என்பது இவர்கள் வரலாற்றால் விளக்கமாகின்றது. அவையாவன :- உறையூர், கரூவூர், சேய்ஞலூர், ஆப்பாடி, காளத்தி, ஆலங்காடு, ஆவடுதுறை, ஆலவாய்,தில்லை, ஆரூர், தண்டலை, காஞ்சி, பழையாறை முதலிய பகுதிகளில் இருந்த சிவன் கோவில்கள். இவையன்றிச் சாய்க்காடு, நன்னிலம் முதலிய 70 இடங்களில்

		 இப்பக்கம் கடைசியாக 9 ஆகத்து 2018, 15:50 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

